
È la Svizra propi la cucagna per las «rotschas d’asilants»? 
Dumandar asil en in’ambassada pon be fugitivs bain organisads

DA CLAUDIA CADRUVI / ANR

■ «La Svizra n’è betg la cucagna per
quels che dumondan asil», di Ursina
Stgier. Ella cusseglia requirents
d’asil a Basilea. «Els vegnan tar nus
perquai ch’ils cuntrabandists stgar-
gian or els qua.» Dad ir insanu’auter
fiss memia char. Daners han ils pli
paucs. Stgier è cunter l’iniziativa
d’asil che vegn en votaziun ils 24 da
november. Il patratg da basa dals ini-
ziants è tenor ella betg gist: La Svizra
n’è betg uschè attractiva per asilants.
Intgins fugitivs che arrivan en Svizra,
han insumma betg idea en tge pajais
ch’els èn sa tschentads. Els vegnan
simplamain manads natiers da cuntra-
bandists. 

Ursina Stgier po mintgatant obser-
var co ch’ina camiunetta plain fugitivs
vegn puspè «stgargiada» or en il con-
turn dal center d’accoglientscha a Ba-
silea. «Quella glieud na sa savens betg
nua ch’ella è.» Ils cuntrabandists han
simplamain manà els fin qua. Per ir vi-
navant n’avessan ils fugitivs savens
betg avunda daners. 

Paucs han schanzas 
tar l’ambassada

Fugitivs duain – empè da vegnir qua –
dumandar asil en in’ambassada svizra.
Questa proposta dals iniziants valite-
scha Stgier sco illusorica. La pussai-
vladad existia teoreticamain. Ma la pra-
tica vesia or auter: Ina persuna perse-
quitada na possia betg simplamain ir en
ina ambassada a dumandar asil. Anc
sche quai giess, stuess ella spitgar in
temp sin la resposta. L’ambassada na po
dentant betg proteger in carstgaun per-
sequità. E campar na dastga il fugitiv er

betg en l’ambassada. Ordaifer l’ambas-
sada è el en privel.

I dettia segir singuls cas che func-
ziunian tenor quest sistem, p. ex.
Curds da la Tirchia. I saja dentant be
singuls fugitivs che possedian in advo-
cat per dretgs umans che s’occupeschia
dad els. L’advocat giaja en l’ambassada
svizra e fetschia la dumonda. Il fugitiv
sez possia restar en ses zup. Ins stoppia
era tegnair quint che las ambassadas
hajan in’autra incumbensa e na sajan
betg drizzadas en per tractar dumon-
das d’asil.

Scumond da lavur fa mitschafadias
Il scumond da lavur per asilants saja la

pli gronda tgutgaria che l’iniziativa
pretendia. Cur che la confederaziun
ed ils chantuns hajan dà la lubientscha
da lavurar als asilants temporars, hajan
els calculà fin e manidel. Ins haja con-
statà ch’i vegnia pli bunmartgà, sche
ils asilants dastgian lavurar. Er ils pro-
blems dals asilants cun depressiuns e
malsognas sa sminueschian tras la la-
vur. Plinavant sajan ils asilants che ha-
jan occupaziuns davent da la via, nua
ch’els pon far nagut auter che star en-
turn e nua ch’ils passants indigens sa
vilentian cun ils «mitschafadias».

La teoria cun il stadi terz 
Sch’il pievel schess «gea» a l’iniziativa,

stuessan tut ils requirents d’asil che
vegnan en Svizra vegnir refusads 

Ina reglamentaziun dal stadi terz
existia gia uss e vegnia er applitgada:
Sch’in requirent haja passentà pli che
ventg dis, p. ex. en Germania, lura na
dastgia el betg pli tschantar la dumon-
da d’admissiun en Svizra. El vegnia
tramess enavos en Germania. I saja
pussaivel ch’era la Germania tramettia
enavos il requirent, perquai ch’el haja

passentà plirs dis en Svizra. Sin questa
moda hajan ins era gia stuschà
tschintg giadas vi e nà in requirent.
Fin ch’ina vart haja gì avunda ed haja
acceptà la dumonda d’admissiun dal
requirent. 

Il probelm cun il principi dal stadi
terz saja oravant tut l’execziun. Cun la
Germania funcziuneschia quai bain,
di Stgier. Lezza sa tegnia a las cunve-
gnas. 

Il scumond da lavur per asilants saja la pli gronda tgutgaria che l’iniziativa pretendia.
LQ

«L’iniziativa è pli u main il standard 
dals auters pajais» 

Dumondas d’asil n’èn betg il tema cardinal da la pps giuvna grischuna
DA CLAUDIA CADRUVI / ANR

■ Reto Rauch sa regorda bain. Il 1999
aveva el candidà per il cussegl naziu-
nal. Quel onn aveva il cussegl federal
empermess ch’el procuria per mida-
das en il sectur dals fugitivs. «Trais
onns èn passads, e capità n’èsi na-
gut», di il president da la pps giuvna
grischuna. «L’iniziativa è la dretga via
per schliar ils problems cun ils requi-
rents d’asil», di Rauch. Il punct pli
impurtant saja l’immigraziun illegala.
Ella succedia sut il pretext da dumandar
asil. En quel sectur na saja sa meglierà
nagut ils ultims onns. La Svizra haja cun
distanza las pli bleras dumondas d’asil.
Rauch crai che reglamentaziuns restric-
tivas possian far frunt a l’immigraziun
illegala. Il principi dal stadi terz duaja
vegnir applitgà a moda consequenta. Te-
nor quel principi n’accepta la Svizra na-
ginas dumondas d’asil da persunas
ch’entran en Svizra tras in stadi terz se-
gir.

La megliera schliaziun 
per asilants

Ma da preschent entran quasi tuts re-
quirents tras in stadi terz segir en noss
pajais. Sch’il pievel schess «gea» a l’ini-
ziativa ils 24 da november, vegnissan las
dumondas d’asil da tut quels fugitivs
betg pli acceptadas. 

«Ils asilants che han propi da basegn
d’asil pon suenter sa drizzar directa-
main al cussegl federal», di Rauch. Lez
possia decider da tgenins pajais ch’el
veglia prender si glieud. La dumonda

d’asil stoppia dentant vegnir tschenta-
da da l’exteriur anor. 

Il cussegl federal haja la pussaivladad
da porscher asil ad entiras gruppas pe-
riclitadas. Questa pussaivladad existia
teoreticamain gia uss, vegnia dentant
strusch duvrada perquai ch’ins haja tan-
ta glieud che vegnia direct en Svizra.
Rauch è persvas che in «gea» a l’iniziati-
va muntass er la meglra schliaziun per
ils asilants. Sin quella moda vivessian
els a la fin dals quints meglier en noss
pajais.

Spargnar daners
Ina da las finamiras impurtantas da l’ini-
ziativa è da spargnar daners. Ins stoppia
reducir custs. Las examinaziuns da las
dumondas d’asil custian blers daners. I
saja da far interrogaziuns, translaziuns,
controllas etc. Suenter custian era l’allo-
schi e las repatriaziuns, manegia Rauch.

Ma daco scumonda l’iniziativa lura als
asilants temporars la lavur? Quai custass
bain dapli? Il scumond da lavur na saja
betg ina dumonda centrala da l’iniziativa,
respunda Rauch. Cun il scumond da la-

vur na vegnian ins betg exnum da spar-
gnar custs. Tuttina sa tractia quai d’in
punct impurtant. Per il mument haja
quai puspè memia paucas plazzas libras.

Il standard dad auters
«Nus n’essan betg pli restrictivs ch’auters
pajais, sche l’iniziativa vegn acceptada»,
di Rauch. Anzi, ins cuntanschi pli u
main il standard dals auters. Sche la
Svizra possia reducir las dumondas d’asil
sin la mesadad, haja ella ca. tuttina
bleras sco la Germania (proporziunal-
main cun la populaziun).

«Tgi che ha da basegn d’asil duai pu-
dair vegnir en noss pajais», uschia il
principi da Rauch. «Ma, sch’ina persuna
ha gia dumandà asil en in lieu, ed è ve-
gnida refusada, lura èsi finì.»

Turissem ed asilants
L’iniziativa d’asil na saja en sasez betg in
tema uschè impurtant per la pps giuvna
dal Grischun. «Per nus è quai betg in te-
ma uschè vital», finescha Rauch. «Nus
n’avain qua en il Grischun betg ils pro-
blems cun asilants sco la glieud en las ci-
tads.» El haja studegià a Berna e vesì co
ch’ins saja confruntà en la chapitala di
per di cun ils asilants. En il Grischun sa-
ja quai pli quiet pertutgant dumondas
d’asil.

«Per nus è il turissem bler pli impur-
tant.» En quel connex fa Rauch attent:
Sche tuttina blers politichers s’en-
gaschassan a Berna per il turissem, sco
quai ch’i dat parlamentaris che s’occu-
pan dad asilants, lura giessi meglier cun
il turissem en noss pajais.

Reto Rauch da la pps giuvna ha vesì durant ses studi a Berna co la situaziun cun asilants
è en las citads. LQ

Editur: Hanspeter Lebrument

Directur: Andrea Masüger

Schefredactur: Martin Cabalzar
Giunta da la redacziun:

Martin Cabalzar (schefredactur), 
Gieri Antoni Caviezel (substitut/producent), 

Hermann Thom (ressort Engiadina).
Posts da redacziun a:

Cuira, Donat, Glion, Stierva e Susch:
Augustin Beeli (Renania/Glion), Martin Cabalzar
(Cuera/Glion), Erwin Caduff (Glion), Gieri Antoni

Caviezel (Glion), Hermann Thom (Susch),
Giusep Venzin (Glion).

Collavuraturs stabels dalla redacziun:
Walter Candreia (Surmeir), Gion Risch Cantieni

(Renania), Andreas Cadonau (Glion),
Men Janett (Ardez).

Adressas da las redacziuns regiunalas: 
La Quotidiana, Via centrala 4, 7130 Glion,

tel. 081 920 07 10, fax 081 920 07 15.
E-mail: redaktion-lq@suedostschweiz.ch

La Quotidiana, Chascha postala, 7007 Cuira;
tel. 081 255 50 50, fax 081 255 51 21.

Engiadina/Val Müstair: Suot Plaz 7, 7542 Susch,
tel. 081 860 02 40, fax 081 860 02 44

Surmeir: Touf, 7459 Stierva,
tel./fax: 081 681 23 49.

Val Schons/Renania: La Pùnt, 7433 Donat,
tel. 081 630 70 53, fax 081 630 70 51.

Editura
Südostschweiz Presse AG, Via dalla caserna 1,

7007 Cuira;
tel. 081 255 50 50, fax 081 255 51 00
Manader da l’editura: Beat Ravaioli

Servetsch d’abunents e da distribuziun:
tel. 081 255 55 00

Inserats
Südostschweiz Publicitas AG,

Via Centrala 4, 7130 Glion
tel. 081 920 07 17, fax 081 920 07 18,

E-mail: ilanz@so-publicitas.ch

La Quotidiana cumpara tschintg giadas ad emna
Ediziun: «Die Südostschweiz»: 138 893 exemplars.

Dretgs d’editur
Igl è scumandà a terzas persunas betg

autorisadas da reutilisar en ina moda u maniera ils inse-
rats stampads en quest titel u parts da quels, surtut cun

endatar els en in servetsch d’online. Mintga cuntravenzi-
un vegn persecutada giudizialmain da la societad da

propaganda, suenter avair consultà la editura.

Südostschweiz Presse AG

Ursina Stgier è la coordinatura tar
la Tgira ecumena per requirents
d’asil a Basilea. La tgira ecumena
cusseglia ils fugitivs. Las baselgias
finanzieschan il servetsch. El vegn
purschì directamain en ils centers
d’accoglientscha da fugitivs. Stgier
di: «Ils requirents han per gronda
part nagina idea tge che capita.
Sch’els arrivan en il center, crain els
ch’els sajan a mitsch. Els na realise-
schan betg ch’i cumenza immediat
in procedura legala che decida,
sch’els pon restar en Svizra.» Per-
quai cusseglia la tgira ecumena ils
fugitivs. Dad ina vart porscha ella
agid psicosocial, p. ex. sch’els han
pers in parent u in uffant durant la
fugia. Da l’autra vart declera ella als
requirents, co che l’interrogaziun
funcziuna. «Ils requirents ston de-
fender sasez en ina procedura giuri-
dica. Quai ston ins far cler ad els.»

La cussegliaziun è sa chapescha
voluntaria e betg tuts requirents sa
drizzan a la tgira ecumena. Lezza ha
in team internaziunal. La glieud dal

team po translatar ed intermediar
en pliras linguas e dialects. Stgier è
la suletta Svizra dal team. Ella è
burgaisa da Riom-Parsonz. Creschi-
da si è ella dentant a Basilea. Per-
quai na discurra ella betg ru-
mantsch. Persuenter discurra ella
bleras autras linguas e chapescha
dialects fitg exotics. 

Stgier è la suletta Svizra dal team

Ursina Stgier MAD

